
PROGRAM INTEL® TEACH 2009 
Pada 26 Oktober 2009, program Intel, Teach 
telah dianjurkan oleh Sekolah Pendidikan 
dan Pembangunan Sosial (SPPS) dan 
UMS-Intel bertempat di Hotel Le Meridien, 
Kota Kinabalu. Program ini adalah hasil 
daripada Memorandum Persefahaman 
(MoU) antara Universiti Malaysia Sabah 
dengan INTEL Electronics Malaysia yang 
telah ditandatangani pada 8 Jun 2009 yang 
lalu. Objektif utama program ini dijalankan 

ialah untuk merancang dan melaksanakan 
portfolio yang merupakan perancangan 
pengajaran pembelajaran yang bersifat PBL 
(Project-Based Learning). Portfolio yang 
berjaya dilaksanakan akan layak untuk 
memasuki Pertandingan Portfolio 
Kebangsaan anjuran Intel' pada tahun ini. 
Program yang berlangsung selama 3 hari ini 
telah dihadiri seramai 20 orang pensyarah 
SPPS dan dirasmikan oleh Timbalan Naib 

Canselor Akademik & Pengantarabangsaan, 
YBhg Prof. Dr. Amran Ahmed. Program ini 
diharap dapat membantu perkembangan 
profesionalisme dalam kalangan tenaga 
akademik SPPS melalui pengintegrasian 
teknologi dalam proses pengajaran dan 
pembelajaran di samping meningkatkan 
kemahiran pemikiran kritikal, penyelesaian 
masalah dan kerjasama dalam kalangan 
pelajar. 

